
SAKSFRAMLEGG.

Sakshandsamar: 

Arkiv: 

Arkivsaksnr.:
06/00323



MØTEBOKA FRÅ MØTE 16.03.2006 

Saksnr :
Utval:
Møtedato.

0041/06
Formannskapet
05.04.2006

Rådmannen si tilråding:

Møteboka frå møte i formannskapet 16.03.2006 vert godkjent slik ho ligg føre.  
Saksdok :

Møteboka frå møte i formannskapet 16.03.2006.   
Bakgrunn:

Møteboka frå møte i formannskapet 16.03.2006 er lagt ut på kommunen si heimeside www.austevoll.kommune.no
  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00352



POLITISK KVARTER

Saksnr :
Utval:
Møtedato.

0042/06
Formannskapet
05.04.2006

Rådmannen si tilråding:

  
Saksdok :

Tidlegare notat frå ordførar.  
Bakgrunn:

Politisk kvarter er politikarane sin arena til å ta opp spørsmål i formannskap- og kommunestyremøta.  Spørsmåla kan rettast til politisk leiing ved ordførar eller administrasjonen ved rådmann.  Dersom spørsmåla ikkje kan svarast på direkte, vert desse svara på i neste møte.  Det kan ikkje gjerast vedtak i saker som vert teken opp dersom 1/3 av medlemane eller møteleiar set seg mot dette, jfr. kommunelova.

  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00325



REFERAT OG MELDINGAR

Saksnr :
Utval:
Møtedato.

0043/06
Formannskapet
05.04.2006

Rådmannen si tilråding:

Vert lagt ved møteboka.  
Saksdok :

1.     Hordaland fylkeskommune, brev av 02.03.2006, om veg til Storekalsøy – forskottering.

2.     Statens vegvesen, brev av 03.03.2006, om toalettanlegget på Hufthamar ferjekai.

3.     Hordaland fylkeskommune, kopi av brev av 15.03.2006 til samferdselsministaren, om 

        forsøk med gratis ferjer i Hordaland.

4.     Austevoll kommune v/ordføraren, kopi av brev av 21.03.2006, om Fiskarfagskulen i 

        Austevoll.

5.     Fylkesmannen i Hordaland, brev motteke 24.03.2006, om Austevoll kommune sitt 

        budsjett for 2006.

Bakgrunn:

  
Vurdering:

  
SAKSFRAMLEGG.

Sakshandsamar: 
Steinar Hole
Arkiv: 030  

Arkivsaksnr.:
06/00186



KOMMUNANE OG FORVALTNINGSREFORMA - SYNSPUNKT FRÅ MEDLEMANE

Saksnr :
Utval:
Møtedato.

0044/06
Formannskapet
05.04.2006

Rådmannen si tilråding:

Rådmannen legg saka fram utan tilråding.  
Saksdok :

1.   Vedtak i kommunestyret, sak 005/05.

2.   Brev av 15.02.2006 frå KS med vedlegg.

3.   Brev av 08.02.2006 frå KS med vedlegg.  
Bakgrunn:

Kommunen har i denne saka teke mot brev frå Kommunenes Sentralforbund (KS) med nye utgreiingar om den nye forvaltningsreforma.  I breva bed dei om kommunane sine synspunkt på ein del spørsmål.  Som vedlegg til dei eine brevet låg ved heftet ”Streke regionar – Premisser, oppgaver og inndeling ved en forvaltningsreform”.  Dette heftet er tidlegare delt ut til kommunestyremdlemane.  Heftet er ei kortutgåve av fylkesordførarane/-rådleiarkollegiet sin rapport.

Den andre rapporten følgjer som vedlegg til denne saka..  
Austevoll kommunestyre hadde sak om eit nytt regionalt nivå føre i møte 25.01.2005, under sak 005/05.  Følgjande vart vedteke med 16 mot 9 røyster:


1.   Austevoll kommune har vurdert dei ulike høyringsutkasta på tala på 

     forvaltningsnivå.


2.   Austevoll kommune slutter seg til ein forvaltningsstruktur på 3 nivå, stat, 

     vestlandsregion, kommune.

3.   Eit sterkt regionalt nivå vil best kunne ivareta Vestlandet sine interesser og 

     utfordringar til dømes innan næringsliv, infrastruktur, helse og kultur.

4.   Regionane må få tilført/overført saksområder som i dag ligg dels hjå 

     fylkeskommunane, dels hjå staten.

KS bed om innspel frå kommunane og fylkeskommunane innan 18. april i år.

Vurdering:

Austevoll kommune har teke stode til kor mange forvaltningsnivå kommunen ønskjer det skal vera i Noreg.  3 som i dag, men at fylkeskommunen vert skifta ut med regionar.  Storleik og avgrensing er det ikkje teke stode til.

KS bed no spesielt om synspunkter på:

1.   Oppgåver som regionane bør ha ansvaret for.

2.   Konsekvensar for regionane si framtidige storleik.  
3.   Samhandling mellom kommunar og regionar.

4.   Konsekvensar i forhold til regional stat.

5.   Andre synspunkt på framtida sine regionar i forvaltningsreforma.

Noko av dette har kommunen svara på i sine tidlegare vedtak.

Rådmannen legg saka fram utan tilråding.

SAKSFRAMLEGG.

Sakshandsamar: 
Svein Sandven
Arkiv: 064  

Arkivsaksnr.:
06/00345



AUSTEVOLL KOMMUNE - DRIFT AV IKT

Saksnr :
Utval:
Møtedato.

0045/06
Formannskapet
05.04.2006

Rådmannen si tilråding:

Austevoll formannskap gjev rådmannen fullmakt til å starte prosessen med å   konkurranseutsette Austevoll kommune sin IKT-drift.

Endeleg vedtak om overføring av IKT drifta blir å leggja fram for kommunestyret.

Saksdok :

1. Notat om Austevoll kommune sin It drift – datert mars 2006. 

2. Maskinvare & program – oversikt pr. mars 2006.  
Bakgrunn:

Austevoll kommune har i dag ei dataløysing som omfattar nettverk, servere, arbeidsstasjonar, e-post system og ei lang rekke fagprogram innanfor administrasjon, helseteneste, pleie, sosialteneste og PP teneste.

Til å drifte og vedlikehalde dei sentrale datasystema har kommunen i dag 1/1 stillig som it-rådgjevar med nødvendig it kompetanse og kunnskap om sentral it-drift.

Dette gjer at kommunen i dag er svært sårbar med omsyn til datadrifta i samband med avvikling av ferie og ev. fråvær grunna sjukdom hjå den som har ansvar for datadrift.

Rådmannen meinar dette er ein tilstand kommunen ikkje kan fortsette med fordi me i dag er heilt avhengig av at etablerte dataløysingar til ein kvar tid er tilgjengeleg og oppdaterte.

Vidare er rådmannen kjend med at det i nær framtid vil vera behov for nye investeringar knyta til serverparken og sentrale programvarer som kommunen i dag nyttar.

./.
Til orientering legg ein ved oversyn over kommunen sin It drift.

Vurdering:

Rådmannen har vurdert følgjande løysingar.

Alt 1 – Auka personale til datadrifta.

Skal kommunen sjølv halda fram med å drifte og vedlikehalde dei sentrale datasystema, og ikkje minst utvikle dei vidare, vil det vera nødvendig å styrkja it drifta med 1/1 stilling med nødvendig it-kompetanse. Berre dette vil auke databudsjettet med minimum kr 400.000,-

I tillegg til dette vil det vere nødvendige med løyvingar til utbyting og oppdatering av dei sentrale servere og programvare knyta til desse. 

Rådmannen meinar det ikkje er mogeleg å bruke større løyvingar til IKT tiltak i 2006 enn det som er løyvd i budsjettet.

Alt 2 – Konkurranseutsetting  av kommunen sin datadrift.

Lysglimt har vist interesse for å overta drift og vedlikehald av kommunen sitt datasystem.

Kommunen knytte seg opp til Austevoll kraftlag/Lysglimt sitt breibandnett i 2003, avtalen som då blei inngått omfattar levering av breibandtenester og  telefonløysing.  Samarbeidet i inneverande avtaleperiode har til no vore svært god.

Lysglimt driftar og kommunen sitt elevnett som omfattar alle elevar i grunnskulen.

Rådmannen meiar at Lysglimt i dag har nødvendig kompetanse og kapasitet for å kunne drifta kommunen sitt datasystem, men vil likevel peike på at det truleg finnes fleire leverandørar som kan levere liknande tenester til Austevoll kommunen. 

Skal datatenesta setjast bort må kommunen såleis henta inn tilbod gjennom ein anbodsrunde.

Rådmannen føreset at ev. bortsetjing av IKT drifta blir å rekna som ei verksemdoverdraging.

Alt 3 – Regionalt IKT samarbeid.

Regionrådet for Bergen og omland har i 2006 starta eit forprosjekt med tanke på nærare IKT samarbeid for Bergen og omliggande kommunar med sentral drift og felles programvare.

Førebels veit ein ikkje noko om tidspunkt for når konkrete tiltak kan setjast i drift eller kva kostnader dette vil medføre for Austevoll kommune.

Oppsummering:

For å unngå at Austevoll kommune framleis skal vera sårbar når det gjeld drift av IKT, må ein forvente auka løyvingar til IKT frå 2007 og utover.

Ut frå ei samla vurdering vil rådmannen tilrå at Austevoll kommune set i gang prosessen med å konkurranseutsette kommunen sin IKT drift.

SAKSFRAMLEGG.

Sakshandsamar: 
Steinar Hole
Arkiv: 

Arkivsaksnr.:
06/00331



DISPONERING AV SALSINNTEKTER FOR 2006

Saksnr :
Utval:
Møtedato.

0046/06
Formannskapet
05.04.2006

Rådmannen si tilråding:

Austevoll kommunestyre vedtek at inntekter ved sal av eigedomar m.m. i 2006 skal nyttast til nedbetaling av lånegjeld.  
Saksdok :

Budsjett 2006.  
Bakgrunn:

Austevoll kommune har til no i år teke mot kr. 768.498,- i inntekter frå sal av eigedomar.   m.m  Storparten skriv seg frå 1. avdrag på sal av areal i Pesteneset.    2. avdrag skal betalast ved oppstart av første hus.

I tillegg til dette har kommunen bustad- og nausttomter som ein rekna med å få seld nokre av i løpet av året. 

Vurdering:

I budsjettet for 2006 er det lagt inn 4,0 mill. kroner i ekstraordinær nedbetaling av lånegjeld.  Det var meininga at dette skulle finansierast ved salsinntekter.

Reint formelt må kommunestyret gjort vedtak om kva slike inntekter skal nyttast til.   Dersom det vert gjort eit generelt vedtak treng dette ikkje takast opp seinare.

Til orientering kan dei meldast frå og at rådmannen arbeider med å refinansiera kommunen sine lån med føremål å få lågare rente.  
SAKSFRAMLEGG.

Sakshandsamar: 
Steinar Hole
Arkiv: 152  

Arkivsaksnr.:
06/00332



KOMPENSASJON FOR AUKA ARBEIDSGJEVARAVGIFT - BRUK AV MIDLAR

Saksnr :
Utval:
Møtedato.

0047/06
Formannskapet
05.04.2006

Rådmannen si tilråding:

Austevoll kommunestyre tek rådmannen si melding om bruk av kompensasjonsmidlar for auka arbeidsgjevaravgift til orientering.

Attståande midlar til sentrumsplan for Storebø vert vedteken overført til kommuneplanarbeid.  
Saksdok :

Vedtak i kommunestyre og formannskap.  
Bakgrunn:

Det har vore vanleg praksis at kommunestyret kvart år fekk melding om kva som er brukt av dennes midlane og kva som står att.

Vurdering:

Arbeidsgjevaravgifta for Austevoll kommune vart auka frå 10,6 % til 14,1 %.  I samband  med det vart det frå og med 2000 utbetalt kompensasjon både til kommunen og til næringslivet.  Kompensasjonen til kommunen var i utgongspunktet på 3,2 mill. kroner og lagt inn i rammetilskotet.  Kompensasjonen vart trappa ned med 25 % årleg og vekke frå og med 2004.  Kompensasjonen til næringslivet vart løyvd over dei årlege statsbudsjetta og kanalisert gjennom kommunen fram til og med 2003.  Midlane skulle nyttast til prioriterte områder, som infrastruktur, kompetanseutvikling og regional utvikling.

Austevoll kommune har til og med 2003 motteke følgjande årlege tilskot som kompensasjon for auka arbeidsgjevaravgift for næringslivet:

Kompensasjon  2000

kr.      4.830.000

Kompensasjon  2001

”       14.941.000  
Kompensasjon  2002

”         1.865.000

Kompensasjon  2003

”         1.913.000

Sum kompensasjon

kr.    23.549.000

Austevoll kommunestyre har i sakene 127/00, 102/01, 067/01, 009/03 og 057/03 gjort vedtak om at kompensasjonen skulle nyttast til følgjande føremål:

Austevoll-brua



kr.   20.649.000

Tankvogn




”           350.000

Regionalt senter for fiskeri og havbruk
”           200.000

Planarbeid private reguleringsplanar

”           700.000

Sentrumsplan Storebø



”           250.000

Kompetanseutvikling/Abelonesenteret
”           500.000

Austevoll Kraftlag BA – breiband

”           300.000

Strategisk næringsplan for Austevoll

”           200.000

Austevollshallen



”           100.000

Sentrumsplan Storebø



”           300.000

Sum fordeling




kr.   23.549.000

Det kan ved utgongen av 2005 gjevast følgjande oversyn over bruk av midlane og kva som står att:

	Tiltak
	    Løyving
	       Brukt
	Attståande

	Austevoll-brua
	    20.649.000
	    20.649.000
	              0                 

	Tankvogn
	         350.000 
	         350.000    
	              0

	Regionalt senter for fiskeri og havbruk
	         200.000 
	         155.918
	     44.082

	Planarbeids private reguleringsplanar
	         700.000
	         697.265
	       2.735

	Tettstadanalyse/sentrumsplan Storebø
	         250.000
	         250.000
	              0

	Kompetanseutviking/Abelonesenteret
	         500.000
	         500.000
	              0

	Austevoll Kraftlag BA – breiband
	         300.000
	         300.000
	              0

	Strategisk næringsplan for Austevoll 
	         200.000
	         200.000
	              0

	Austevollhallen
	         100.000
	         100.000
	              0

	Sentrumsplan for Storebø
	         300.000
	         216.844
	     83.156

	
	    23.549.000
	    23.419.027
	   129.973


Storparten av midlane er såleis nytta til dei føremåla dei var tiltenkt.  Det som no står att er plassert på fondskonti i balansen.

Arbeidet med revisjon av kommuneplanen pågår for fullt.   Det trengst midlar til å sluttføra dette arbeidet og til kart.  Sentrumsplan for Storebø er ferdig.  Midlane bør difor overførast til sluttføring av kommuneplanen.
